
Сабактын темасы: 

«Транспорттук маселенин алгачкы таяныч планын түзүү методдорунун 

колдонулуш өзгөчөлүктөрү» 

Сабактын максаты: 

1. Сабактын тарбия берүүчүлүк максаты – студенттер топтордо 

биримдикте иштөөгө, аткарылган ишке калыс баа берүүгө, анализдөөдөн 

келип чыккан жыйынтыктарды максаттуу колдоно билүүгө, тактыкка 

тарбияланышат. 

2. Сабактын билим берүүчүлүк максаты – студенттер транспорттук 

маселени чечүүдө алгачкы таяныч пландарын түзүү методдорун колдонууну 

билишет, методдордун өз-ара өзгөчөлүктөрүн ажырата алышат. 

3. Сабактын өнүктүрүүчүлүк максаты – транспорттук маселелердин 

оптималдык чечимин табуу менен студенттерде башкаруу, бөлүштүрүү, 

чечим кабыл алуу функцияларын туура аткаруу көндүмдөрү калыптанат. 

Сабактын методикалык жактан жабдылышы: 

 тема боюнча Power Point программасында даярдалган презентация 

 плакат 

 проектор 

 компьютер 

Сабактын тиби: билимдерди жалпылоо жана системалаштыруу сабагы. 

Сабакта колдонулган методдор: топтордо иштөө, каталардын үсүнөн 

иштөө, рефлексия. 

Сабак аралык байланыш: математика, экономика, информатика, 

программалоо, эсептөө математикасы. 

Сабактын жүрүшү: 

1. Уюштуруу учуру – студенттер менен саламдашып, алардын маанайын, 

сабакка студенттердин жана аудиториянын даярдыктарын сурап өтүү. 

2. Сабакка киришүү жасоо: биздин бүгүнкү сабагыбыз “Транспорттук 

маселенин алгачкы таяныч планын түзүү методдорунун колдонулуш 



өзгөчөлүктөрү” деп аталган чоң бөлүмдүн жыйынтыктоочу, жалпылоочу 

сабагы болот. Студенттер менен биргеликте сабактын максатын коюу. 

3. Өтүлгөн теманы кайталоо максатында студенттерге “Каталар 

үстүнөн иштөө” уюштурулат. Мында мурунку темага карата атайын 

тапшырмалар Блумдун таксономиясы боюнча деңгээлдерге бөлүнүп 

даярдалган. Группа 6 топко бөлүнүп өз-ара атаңдашуу иретинде берилген 

тапшырмаларды аткаруусу тийиш. Баалоо критерийи студенттерге 

жарыяланат. 

4. Жаңы теманы түшүндүрүү жана бышыктоо, мында топторго жалпы 

бир транспорттук маселе берилип , ал маселени чечүүдө алгачкы таяныч 

планды түзүүнү “Эң кичине нарк” жана Фогелдин методдору менен 

жүргүзүшүп, жыйынтыгында бул эки методдун бири-биринен болгон 

өзгөчөлүктөрүн байкашып, аныктап берүүлөрү тийиш. Маселенин 

аткарылышынын тууралыгын ар бир топтон бир студент Excel электрондук 

таблицасынын жардамында далилдеп көрсөтүүсү зарыл. 

Маселенин коюлушу: 

“Акун ” фирмасынын чыгарган ун азыктары Бишкек шаарындагы  

2 складда сакталып турат. Чыгарылган ун азыктарын Ош, Баткен, Нарын 

областтарынын тиешелүү пункттарына жеткирүү зарыл. Продукцияларды 

жеткирүүнүн нарктары жана сакталган жүктүн саны таблица аркылуу  

берилген. Жүктөрдү жеткирүүдө эң аз чыгым кетирүүнүн оптималдык 

планын түзгүлө. 

 

 B1 B2 B3  

A1 2 4 5 180 

A2 1 2 7 120 

 150 70 80  

 Маселенин иштелиши Excel программасынын жардамында 

текшерилип, студенттердин чечими менен салыштырылат. 

 



 

 

“Эң кичине нарк” жана Фогелдин методдору менен алгачкы таяныч 

планды түзүүдө студенттер бул эки методдун бири-биринен болгон 

өзгөчөлүктөрүн аныктап чыгышып, методдордун колдонулуш өзгөчөлүктөрү 

саналып чыгылат: 

 

 



 

 

5. Жыйынтыктоо жана баалоо -баалоо критерийинин негизинде ар бир 

топтун топтогон баллдары эсептелинип, жыйынтыгы чыгарылат жана 

жеңүүчү топ жана сабакка активдүү катышкан студенттердин аттары аталат. 

6. Үй тапшырмасы –  

Асылбеков, Т.Д. , Тажикбаева С.Т. , Төлөбаева К.А.  

Оптималдаштыруу методдору боюнча рейтингдик-модулдук 

системаны уюштурууда студенттер үчүн колдонмо: 7-курстук долбоор,  

87-бет. 

7. Рефлексия. 

 

     

  Сабак бизге жакты, топтогу студенттер сабакка 

  активдүү катышышты 

Сабак бизге жакты, топтогу студенттер 

аракеттеништи,түшүнбөгөн суроолорду 

кошумча окугубуз келет 

Сабак бизге кызыксыз жана түшүнүксүз 
болду 


